\,egliz de Dye Sion Asamme

Ekstre de fwa



Entwodiksyon

Legliz de Dye Sion Asanble se yon ansanm de kwayan ki ranpli ak sentespri,ki ini yo avék
Bondye o mwayen de yon alyans pou yo kapab aksepte e pou yo obeyi anséyman Jezikris
yo ak Apot li yo (Ex 19:3-6; Jn 14:6,8,14; Travay 2:42;Ef 5:24-32) Angajman sa a se yon
angajman fém ou serye,menm nan tan apostazi sa a nap viv ladan an kote anpil moun
ap abandone la fwa (2 Tes 2:12;1Ti 4:1-3;2 Pyé 2; 3:1-12; Jid 3-19.Pasté yo ak manb
Sion Asanble pran angajman pou yo viv e adore ansanm nan fwa sent sa a"mache nan
la verite ,efose yo pou yo ka kenbe linite de Lespri nan la pé e kiltive antre yo lanmou e
sentete.Yap chache péfeksyon Jesikri yo nan jan yap viv yonn ak |6t e pa gras ak pouvwa
li,yo kapab rive sanble ak li.\WWomen 8:29 kolosyen 1:1-17;1Jan 3:2) Anplis de dispozisyon
sa a ke yo pran pou yo kiltive lanmou yonn pou 16t e pran swen kay Bondye a,Pasté yo
ak manm Sion Asanble pran angajman pou yo travay ansanm jiskaske nou kapab "Mete
yon sel lide nan tét nou","gen yon sel pawol"mache nan menm rég
la"(Ez52:8;1ko1:10;Filipyen 3:16).Nan fason sa a,yap chache akonpli ou pratike vizyon
apot yo "jouk nou tout rive ini nou nan lafwa ak konesans pitit Bondye a.Li fé sa konsa
pou nou tout ansanm nou ka rive fé yon sél kd nan konfyans nou genyen an ak nan
konesans pitit Bondye a.Konsa,nou tout ansanm nou ka vin granmoun ki byen
devlope,dapré denye mezi deviopman kris la ki bon nét.(Ef4:13)Legliz Sion Asamble pran
angajman pou pibliye e proklame levanijil la a tout moun nan obeyisans komisyon ke kris
la te bay legliz la (Mt 28:19).

Pou vin manm Legliz la

Legliz De Dye Sion Asanble dispoze pou li resevwa kom manb tout kwayan ki gen yon
temwayaj kle pa fri ke nouvél nesans la bay e ki dispoze fé yon alyans ak Kris e Legliz la
pou yo mache nan limyé levanjil la kandida yo vin devni manb Legliz la pa obligasyon
solanél sa a "Eske ou pwomét senseman nan prezans Bondye ak temwen sa yo ke ou
aksepte Bib sa a kom pawol Bondye kwe e pwatike korekteman anséyman ki ladanl yo e
ki divize,avék Nouvo Téstaman an kom reg fwa,pratik,gouvénman e disiplin ou pou ou
mache nan linite tankou yon ko nan limyé levanjil selon konesans e kapasite ou"? Kom
repons alyans sa a kandida a ap reponn "Map fé sa ak gras Bondye".Lé sa a Pasté a ap
mete ou poze menl sou nouvo manb la e lap fé yon priye pou li mande direksyon divin
ak fos pou nouvo manm nan.Apre sa,asamble a ap souete byenvini a nouvo manb sa a
pandan ke yap lonje men dwat yo bay li.

Anséyman enpotan nou ke trouve nan Bib la.
Not:Deklarasyon sa yo a se pa pou nou fome yon kredo ou ankod se pa sou yo sélman ke
Legliz la fonde.Se sélman yon seleksyon de kék anseyman enpotan epi fondamantal ak
prensip ke nou trouve nan pawol Bondye eki fome yon pati esansyél nan regleman e fwa
Legliz la.

La Trinite:La Bib anseye ke gen yon sél Vré Dye ki egziste an twa(3)péson:



Se papa a,pitit la ak sentespri a.Twa peson sa yo gen idantite diferan yon de lot e fome
an menm tan yon divinite ki paka divize paske yo gen menm nati (Wo 5:5; 15:16-30; 2
Kor 1:20;5:19; Jn 3:5; Ef 2:18;Tit 3:5).Papa a se Bondye (Ef 4:6);Pitit la se Bondye (Jn1:1-
3,10:1):Ebre1:8;Ap1:8);Sentespwi a se Bondye Jn14:17;16:13;Trav  5:3;1Kor
2:10),sepandan pa genyen 3 Dye pou sa men yon sel Dye (Det6:4). Twa pesonn sa yo a
ki fome trinite divin nan travay ansanm nan yon inite pafet pou yo sove limanite(lom).(Jn
3:5; 6:44; 14:6;16:17;2Kor 5:19).

Jezikri:Jezikri se "imaj BonDye invisib [a" (kol1:15),li se sel pitit ke BonDye genyen
(Jn3:16).A trave de limenm ,Bondye devni yon moun jistifye nan lespr.Men Etyen,anba
pouvwa sentespri,leve je | anle,li gade syel la.li we tout bel pouvwa BonDye a ansanm ak
Jezi kanpe sou bo dwat BonDye.(Trav 7:55;1Ti3:16)se selman pa li menm ke yon moun
ka rive jwenn papa a.Se a trave sakrifis lanmo li sou la kwa ke nou rive sove."Se li menm
sél ki ka bay delivrans paske Bondye pa bay non okenn 16t moun sou laté ki kapab delivre
nou. (Trav 4:12). Li san tach "ti mouton BonDye a ki retire peche lemonm "(Jn1:29).Li se
tet Legliz la e sové ko a tou(Ef 5:23).

Bib la:Ni ansyen kontra a ni Nouvo kontra yo tou le de revele ki lés BonDye ye e se ki
volonte li pou Idm.Tout pawdl ki nan Bib la se pawol ki enspire ki vre ki pa ka chanje
(2Ti3:14-16,2pye1:16-21).verite ke nou twouve nan Bib se revelasyon ki bay pa pwofesi
ldip,presép,egzanp e ki eklési pa pouvwa sentespri a.Anseyman ki nan Bib
la,espesyalman Nouvo testaman se rég final de fwa,pratik,gouvénman e disiplin Legliz
la(Travay2:42;2Pi3:1-2). Mache nan limyé pawol la se prensip e konpwomi ou angajman
Legliz de Dye Sion Asanble".Pawol ou se yon chandél ki f& m wé kote m'ap mete pye
m,se yon limyé k'ap klere chemen mwen.

Som 119:105

Legliz la:Legliz la se yon ko vizib ki fome de kwayan e ki enkopore pa yon alyans avék
Bondye pou obeyi komandman li yo (Ex19:5-8;24:3-8;SOm
119:57;Jan14:15;17:6,8,14;1Pye2:9.Legliz la genyen ou anko dirije pa yon gouvénman
teokratik selon fom li e fonksyon li,li 6done e dirije a travé Lesentespri e pawol
Bondye.(Es2:2-4;9:7;Mt18:15-20;1kor12:28).Legliz la aktyélman pa pafé,li tache avék
moun ki soti nan gras la e pi fo kwayan (1kor 5;Ga 2:4;Jid 4)

pousa,Legliz la konsidere kom denye dominasyon espirityel kwayan ki fét de nouvo nan
wayom BonDye a(Jn3:3-8;Rom14:17;kol1:13).Yon moun fét nan wayom nan e li ajoute
nan Legliz la (Jan3:3-8;travay2:47).Legliz la gen pou devwa proklame levanjil a tout
moun.(Mt24:14;28:18-20;Mr16:15-16

li va péfeksyone avék lavman dlo pa la pawol" e li va prezante devan kris yon fason gloriez
nan sentete(Ef 5:26-27).Asamblea General la se tribinal ki gen pi gran otorite nan legliz
la pou entépretasyon ekriti yo(Travay 15;16:4-5).objektif asamble general la se
pwomouvwa linite ak konfratenite pami sen yo,etidye ekriti yo(Pawol la)pou iliminasyon e
konpreansyon adisyonel e pou rezoud diferant entepretasyon ki konn vle divize Pasté e
Legliz yo.Tout bagay ki gen pou wé avék fwa,gouvénman e disiplin dwe diskite devan ko



a toutantye lé yo reyini e rezoud tout diferans nan yon akd avék apwobasyon Lesentespri
"Pou Sentespri a ak pou nou menm..."(Trav15:12;22-28).Tout manb mal(gason)de bon
repitasyon gen dwa pou pale nan asamble a.Medam yo jwe yon wol ki enpotan nan la vi
e ministe Legliz la.Sepandan nan sa ki gen pou we avék otorite nan Legliz la,medanm yo
ka bay opinyon yo a travé de mari yo e ansyen yo nan Legliz la(1kor11:3;7-9;14:34-
36;1Tim2:12;3:1-17).

Lom: Lom diferan nan tout kreyasyon Bondye a.Se sélman |lom ke Bondye fé potré ak li
e ki sanble ak li.(Jenéz 1:27;5:2; Eklezyas 7:29 ; 1Korentyen 11:7;Efezyen 4:24),sa fé ke
I6m nan jwi de yon relasyon espesyal ak Bondye .Nati lom nan konpoze de 3 eleman kise
nanm, lespri ak ko a.(Job 32:8; Eklezyas 12:7 ;Matye 10:28 ;1 Korentyen 15:45 ; 1
Tesalonisyen 5:23; Ebre 4:12) byen ke nanm nan ak lespri a pafwa vle di menm bagay (
Kompare Ebre 4:12 ak Jan 12:27 e 12:21 ).Pami tout kreyati Bondye sou laté se sélman
Iom ki konsyan ke gen Bondye e se sélman li ki gen yon nanm ki pap mouri (Jenéz 2:7;1
Korentyen 15:45 ).Sa vle di ke Idm nan gen yon desten eténél swa nan syél la ou swa
nan lanfé,ak yon vi etenel ou lanmo e kondanasyon eténél (Women 6:23 ;Apokalips 20:4-
6 ;21:7-8 ).Se Bondye ki te pran desizyon pou kreye Id0m nan yon sél jou;sa vle di ke se
pa evolisyone ke li evolisyone, se pa pa aksidan Idm nan egziste non plis.Bondye kreye
Iom diferan de tout 16t kreyati yo epi li bay Idm otorite sou yo tout,menm sou bét yo (Jenéz
1:26,28 ).Se sa ki fé Salmis di "Map fe lwanj ou,paske ou pa manke fé bél bagay.( Som
139:14) e se sa ki fé ke li mande "Kisa Iézom ye pou ou chonje yo konsa ? "(Som
8:3,4).Bondye kreye lezom gason ak fi (Jenez 1:27; 2:18 ,21-25 ) pou yo kapab ini
ansanm anba yon alyans tankou madanm ak mari (2:21-25 ; Mak 10:6-9 ) pou yo fé
pitit,anpil anpil pitit mete yo sou te a ( v 28; 9:1 ) pou yo fé ké 16t kontan ,pou kenbe [0t
konpanyen (Pwovéb 18:22;Eklezyas 9:9 ;Efezyen 5:22-25 ;28-31, 1 Pye 3:7 ).Me lod
Bondye bay pou moun kap pratike fonikasyon ( sa vle di moun ki rantre nan relasyon
seksyél anvan yo marye,gason kap kouche ak gason.fi kap kouche ak fi,moun kap
kouche ak fanmiy yo ,moun kap kouche ak bét ,moun ki marye kap kouche ak 16t moun
ki pa madanm ou mari yo,moun ki marye epi ki divose e remarye pandan ke premye
madanm ou premye mari yo vivan ) tout sa yo se peche yo ye devan Bondye e se bagay
ki kontré a plan ke Bondye gen pou lézom (Malachi 2:14-16; Mak 10:7-12 ;Lik 16:18
;Women 7:2,3 ; 1 Korentyen 7:10,11,39 ).Résponsablite moral la se yon bagay ke Bondye
mete nan Iom nan depi le li fét pou li konnen sa ki bon ak sa ki mal(Travay 17:28-30;
Women 1:19,20; Jan 1:9 ).Nan résponsablite moral la nou we ke Bondye bay lom sa ki
rele konsyans epi libéte ki vle di dwa pou yo chwazi obeyi ou swa dezobeyi volonte
Bondye (Jozye 24:15-25 ; 1 Wa 18:21 ;Ezekyél 20:39 ;Lik 13:35 ;Jan 3:36 ;Revelasyon
22:17).

Lé Bondye te fé Iom li te fé | sen,nan potré moral Bondye (Jenéz 1:27,31 ; 5:1,2 ).Men
dezobeyisans li nan jaden Edén lage | nan peche e tout sak pa bon.Li sévi ak libete
Bondye ba li a pou | dezobeyi Bondye.LoOm chwazi obeyi vwa Satan pou li dezobeyi
Bondye.E paske I0m nan se yon race ki diferan de zanj yo ,peche li a afekte tout moun
nét (Jenéz 3:6; Women 5:12 ; 1 Korentyen 15:21 ).E konnyé a se sélman sakrifis Jezikri
a ki ka pémet |om rekonsilye ak Bondye epi rive gen lavi ki pap janm fini an (Women 5:15-
19).Jezi se dezyém Adan an (1 Korentyen 15:22,45 ).La bib rele | pitit Ibm nan e pitit
Bondye a tou (Matye 12:8 ; 16:13 ; Lik 1:35 ; Jan 1:14 ; Kolosyen 1:15,19 ; Ebre 1:8



;Revelasyon 1:8).Nan Jezikri nou we ke Bondye avék |om abite ansanm (Jan 1:1-3,14;
Filipyen 2:5-8 ).Premye Adan an te tonbe nan peche men dezyém Adan an pote la viktiwa
sou peche ( 2 Korentyen 5:21; Ebre 4:15 )pou li ka pémét tout moun ki kwé nan pote
viktwa sou peche a epi resevwa la vi ki pap janm fini an (Ezayi 53:4-9 ; 2 Korentyen 2:14
; 1 Pye 2:21-24 ).Nenpot moun ki kwé ki repanti e ki fet yon Iot fwa ap gen lavi ki pap
janm fini an (Jan 3:3-8,16 ;10:28 ).Jezi se sel moun ki te mennen yon vi pafé sou laté sa
fé ke nenpot moun kap swiv li kb m Sové e Seyeé li ka rive mennen yon vi pafé tou (Ebre
2:11:;10:10,14 ; 13:12).

Peche a :Peche se yon move bagay ki reyel e ki klé.Li komanse depi nan syél la avék
Satan (Ezayi 14:12-14 ;Jan 8:42 ; 1 Jan 3:8 ;Revelasyon 12:7-9 ) epi avék |dm nan jaden
Edenn nan,lé Adan te rebele e te dezobeyi Bondye e manje nan fri ke li te di | pa manje
a (Jenéz 3:6,17 ).Donk,peche a rebelyon volonté kont la Iwa Bondye (Egzod 35:19 ; SOm
51:3 ;Ebre 4:7 ;10:26 ; 13:18 ; 2 Pye 3:5 ).Nou ka defini peche a tankou se yon dezod(
Women 3:20 ;4:15 ;5:13 ;Galat 3:19 ;1 Timote 1:9 ) nou ka defini peche a tou tankou
vyolasyon (Som 119:158 ;Efezyen 2:1 ; 1 Jan 3:4 ),nou ka defini li tankou dezobeyisans
(Women 8:7 ;Tit 1:16 ; 3:3 ; 1 Timote 1:9 ; 1 Pye 2:7-8 ) nou ka defini li tankou rebelyon
(Som 78:8 ;Lamantasyon 1:18 ;3:14 ; Danyel 9:5).

Nou ka defini peche a tou tankou enkredilite ou byen tét di ( Jan 3:18 ; Tit 1:15; 1 Jan
2:22-24 ;Revelasyon 21:8 ).Kontréman a zanj yo,ldm nan se yon ras,sa fé ke premye
nonm nan ki se Adan te peche e peche li a afékte tout ras la sa vle di tout moun ki vini
apre li menm (Women 5:12 ).Sa fé ke tout moun ki fét fét ak tout san peche nan yo e gen
dezi pou fé peche ( Women 51:5 ; 58:3 ;Efezyen 2:3 ; 1 Jan 1 :8 ).Pa gen moun Ki
epanye,menm Mari manman Jezi pa epanye paske la bib di "Tout moun fé peche e yo
tout vire do bay Bondye "Women 3:23 .Peche a se yon bagay ki egziste sou de(2 ) fom
:Nan nati rebel Idm nan (Women 6:6 ; Efezyen 2:3 ) epi nan aksyon 16m nan (Efezyen 2:1
;Kolosyen 2:13 ).Peche a pran nesans nan ké |om nan epi li devlope nan panse li ( 1 Jean
3:15), nan pawo | li ( Matye 5:22 ) ,nan aksyon li (Women 1:32 ).Lanmo ak kondanasyon
eténel se pinisyon ke Bondye rezéve pou moun kap viv nan peche (Women 6:23 ).Bon
nouveél la se ke san Jezi ki te koule a,lanmo li sou la kwa, rezireksyon li bay reméd pou
sa ki rele peche a(Women 5:15-19 ; Ebre 9 :22 ).Pa gras e lafwa nou nan Jezikri,peche
nou yo jwenn padon ,moun nou te ye ayé a mouri.A travé de sa ki rele jistifikasyon
an,peche nou yo padone e lave (Women 3:28-30 ; 5:1 ;Efezyen 2:5 ; 13-18 ),a travé de
sa ki rele sanktifikasyon an,nati peche nou te genyen nan ké nou an derasinen (WWomen
6:6 ;Galat 2:20 ;5 :24 ;6:14 ; Kolosyen 3:3-10 ).Moun ki kwe a sanktifye e vin lib de peche
(Jan 8:36 ).

Egzijans ko a:Se fasil pou nou wé sa egzijans ko a fé moun fé: se imoralite, malpwopte
ak vis.Se sevi ziddl, se fé maji, se yonn fé |6t |enmi, se fé kont, fé jalouzi, fé kolé, se yonn
pa vle wé |6t, se fé ti pil gwo pil. Yonn anvye s0 10t, yo tafyaté, yo saf konsa, ak yon bann
|6t bagay anko y'ap fé (Galasi 5:19-21 ).Apot Pol pale de twa (3) kategori general egzijans
ko a bay:

1-Peche ki gen pou wé ak dezod laché tankou :Adiltri,fonikasyon ,imoralite ,enfidelite tout
sa yo se peche ke yon moun ka fé avan oubyen apre li fin marye.



2-Peche ki gen pou we ak sevi dyab ,a travé de fo religion tankou: Sevi ziddl ,fé maiji
Jlimen chandél ,li zetwal ,rele move lespri, pratike vodou, pratike mason 19;.

3-Peche ki soti nan move lespri e lespri malveyan tankou : rayi moun ,fé lenmi ,fé kole ,fé
zen , fé jalouzi , tiye moun ,fe diskisyon ,,fé divizyon ,fo anseyman ,sediksyon ,move lanvi
,bwé gwog ,feé ti pil gwo pil, fé kont.Lis sa a ke Apot Pol fé nan Galasi 5 la pa yon lis peche
ki konple paske gen plis egzijans ko a toujou ki pa fasil pou wé yo tankou krizé ,renmen
lajan ,vole bagay ki pa pou ou ,fé manti ,pale mal moun ,kritike moun ,taye zéb anba pye
moun.Apot la ajoute a lis la "ak yon bann |6t bagay anko y'ap fe".Rezon ki fé li atire
atansyon Legliz la sou peche sa yo se pou nou ka konsyans de yo epi pran pozisyon kont
yo avék éd Bondye nan Jezikri.Lalwa ,pratik religion pa ka libere nou de egzijans sa yo
,se sélman Sentespri a ak pawol Bondye a ki ka libere nou de egzijans sa yo ke ko a bay
nou(vv. 16-18,24; 1 Tesalonisyen 5:23 ;2 Tesalonisyen 2:13 ).Reméd pou tout bagay sa
yo pa lot kote ke nan pouvwa ki gen nan Jezi pou netwaye nou ke nou resevwa pa la fwa
a trave Sentespri a.Donk moun nou te ye aye dwe mouri pou nou kapab libere e pote
viktwa sou peche a( Jan 8:36 ; Women 6:6 ; 8:1-6 ; Galasi 2:20 ; 5:24 ; 6:14 ; Efezyen
4:22-24 ;Kolosyen 2:11, 12 ).An plis ansyen moun nou te ye a rete mouri se I& nou
mennen yon vi de konsekrasyon chak jou e |& nou mache selon Lesentespri e selon
pawol Bondye a ( Galasi 5:16 , 25 ; 2 Timote 2:21-23 )

Travay ke la gras fe nan

Konviksyon:Se yon revelasyon ke Lesentespri bay Iom de jijman BonDye kap vini.A
traveé konviksyon an,nanm ki pa regenere, yo wé yo tankou peche devan BonDye,yo santi
yo koupab,yo rekonét yo separe de li menm ki sen,jis e bon(Es6:1;Jan16:7-
15;1kor12:3;Jan8:32;14:6)

Repantans:Se |é nou konfese peche nou yo devan BonDye,nou dispoze pou nou
abandone yo,e nou tounen vin jwenn BonDye ak tout ké nou,panse nou,nanm nou ak fos
nou.Vré repantans lan rive fét 1€ moun nan gen tristés ki soti nan BonDye(2 kor 7:9-
10).Repantans la pote ou bay fri "diy de repantans ' (Mt 3:8;Ro 6:2).Apre ké yon moun
fin repanti,li dwe batize nan dlo(Mr1:4-5,15;Lik13:3;Trav3:19; 5:30-31;1 Jn1:Repantans
la se yon eksperyans ke yon moun fé avan li jistifye.

Jistifikasyon :Yon moun jistifye se |& ke ou pa koupab de ofans envé Bondye.Sa rive
posib sélman a travé de san Jezi ki te vése pou nou.Sa se travay ke Bondye fé pou
padonen peche nou menm Ki te merite lanmo.Jistifikasyon an se rezilta repantans la ak
la fwa (Women 8:1-2; 3:23-26; 1jan 1:7).Moun ki vréman jistifye a genyen "lape ak
Bondye a trave de Jezikris seye nou"Women 5:1-2 Jistifikasyon an vle di inosan a trave
nouvél nesans la.

Rejenerasyon:Se travay ke Bondye fé pou | kreye yon nouvél vi nan ké kwayan an a
travé Lesentespri.Se yon travay ki fét rapid.LoOm ki mouri nan peche e transgresyon a
travé de Adan kabap viv ou rejenere selman a travé de lafwa nan Jezikris e sakrifis li te
fé pou peche nou.(Ef 2:1,4-5;Kol 2:13-14;Jan 5:24).Rejenerasyon an se menm bagay
avék nouvél nesans la.



Fet de nouvo:Se yon Iot ekspresyon ke yo itilize pou pale de nouvél nesans.Rezilta sa
se yon nouveél kreasyon,landan | kwayan an vin devni pitit Bondye.Se a trave de nouvél
nesans sa a ke yon moun vin fé pati de wayom Bondye a.Jezi di:"fok ou fét de nouvo"(Jan
3:3-8;1 Pye 1:23).Nouvel nesans la se yon kondisyon ki dwe ranpli anvan yon moun
kapab fé eksperyans santifikasyon an.

Fri Sentespri a soti nan Bondye.Se Bondye ki mete lavi li nan ké kwayan ki rejenere a.Fri
Lespri an bay se lanmou,lajwa,lapé,pasyans,Men lespri BonDye a bay renmen,ké
kontan,ké poze,pasyans,bon ké,seryozite,li fé ou gen bo manyé.Li fé ou aji ak douse,li fé
ou konn kontrole ko ou.Lalwa Moyiz la pa kont okenn nan bagay sa yo.(Gal 5:22-
23).Pawol Bondye a egzdte nou pou nou mache nan Lespri e nou pa dwe satisfé dezi
laché yo.(Gal 5:16;Ef 5:9;Filipiens 1:11).

Gerizon divin:Se yon bagay ki posib nan lavi tout moun ki resevwa padon
Bondye.Sakrifis Jezi sou lakwa pote gerizon pou Idm nan (lespri li nanm li epi ko
li).Gerizon divin nan se yon bagay ki fet pa la fwa san éd la medsin ou swa yon operasyon
chirijikal.Menm nan ka kote yon moun rive geri a travé de la medsin,fey bwa elatrye la
anko li dwe loue non Bondye.paske se Bondye ki geri nan nempot ka."Wi kite m di Senyé
a mési.Mwen pa dwe janm bliye tout byen li f& pou mwen,li padonen tout peche m yo,li
geri tout maladi m yo"(Som 103:2-3;Ezai 53:4-5;Mt 8:17; 2P y €2:24;Jak 5:1 4-16).

Gras ke nou resevwa

Sanktifikasyo nan:Se dezyém travay ke gras la f& nan ké moun ki rejenere pa la fwa
a.Nan santifikasyon an nati chanél la derasinen("ansyen Idm nan ")pou ke kwayan pa
gen dezi peche anko.Nan sanktifikasyon an dezi pou nou fé peche a elimine .(ebre
10:10;13:12-13;women 6:1-6; 1 Tes 4:3;2 Tes 2:13;1 Pyé 1:2).Sanktifikasyon an bay
kwayan kapasite pou li soumeét ko li a Jezikri,pou | viv yon vi ki dwat avek lespri de sentete
e an ako avék Pawol Bondye a.Sanktifikasyon an se yon kondisyon ki dwe ranpli pou ke
yon moun ka resevwa batém sentespri a.

Péfeksyon kretyén lan:Péfeksyon kretyén nan se apél ak bi levanjil la (Matye 5:48 ; Jan
8:36 ; 2 Korentyen 13:11 ; Kolosyen 1:22 Ebre 6:1 ; Jak 1: 4 ;Jid 24.Redanmsyon vini
anvan pirifikasyon e péefeksyon an e nou dwe resevwa gras la nan monn sa a ( Tit 2:11-
14 ).Jezi bay vi li li vése san li pou | rann moun ki kwé nan li yo pafé nan li (Ebre 10:1, 14
; 13: 21 ) endividyélman e kolektivman nan Kris la (Matye 5:48 ;Jan 17 :20-23 ; 2
Korentyen 13:9 ; Kolosyen 1:28 ; Efezyen 1:10 ; 2:14-22 ; 4:11-16 ; 5:27 ; Revelasyon
19:7, 8).Donk ,bél eksperyans sa a rele "Péfeksyon kretyén "ke nou resevwa nan Jezikri
a trave Sentespri a.Sa fé ke gras péfeksyon an pote glwa pou Bondye e pou Iom.

Li enpotan pou nou konprann ke péfeksyon kretyen nan pa vle di yon pefeksyon absoli
pou sa,paske se sélman Bondye ki pafé absoliman (Egzod 9:14 ; 1 Samyel 2:2 ; 1 kwonik
12:20; Job 11:7 ; Mak 10:18 ).Se sa ki fé ke péfeksyon kretyén nan defini e eksplike sou
fom etik e non sou fom lalwa sa vle di ke péfeksyon kretyén nan se yon eta de gras ke
moun Ki kwé a resevwa a travé de yon relasyon pafé avék Bondye.Yon relasyon ki chita



sou lanmou ki soti nan Bondye a(Matye 5:44-48 ; 1 Korentyen 13:1- 13; 1 Jan 2:5 ;
4:12,17).

Lanmou se chemen ki mennen nou nan péfeksyon (Kolosyen 3:14).Péfeksyon kretyen
nan se yon bagay ki chita sou renmen e ki devlope nan ké moun ki kwé pa Sentespri a (
1 Kwonik 28:9 ; 2 Kwonik 15:17 ; 16: 9; 19: 9 ; Women 5: 5 ;Ebre 10:22 ).Se sa ki fé ke
yon kwayan ka malad nan sevo li ,li ka bliye fasil, li ka santi li tris , li ka malad nan ko li,li
ka konnen moman vréman difisil san ke sa pa vle di ke li nan peche pou sa ni nan
kontradiksyon ak Bondye pou sa (Women 8:33 ; Efezyen 4:26 ; Ebre 10:26 ).Kondisyon
Iom nan pa diminye relasyon kretyen an ni ak Bondye ni ak pwochen li.An plis gen
kwasans nan sanktifikasyon e nan pefeksyon .Moun ki kwé a transfome chak fwa e li vin
pi sanble ak Bondye "De glwa an glwa "( 2 Korentyen 3:18 ).Kwayan ki sanktifye a dwe
rete nan péfeksyon sen sa a ak nan krentif pou Bondye "(2 Korentyen 7:1 ).E bon nouvel
la se ke "Nou konnen |é Kris la va paret ,nou pral tounen tankou I..." (1 Jan 3:2)

Péseverans: Péseverans la se yon prév de gras ke kretyen an resevwa pou | viv nan
obeyisans a bon nouvel Kris la,malgre tout opozisyon e difikilte ki ka pwezante devan li (
2 Timote 2:3-4 ).Byenke mo Péseverans la itilize yon sél fwa nan kék tradiksyon la bib (
pa egzanp nan Efezyen 6:18 nan vésyon Reina Valera ),genyen anpil 16t mo ki relasyone
avek mo sa a: Viv (Jan 15: 4-5,7-9 ), rete (Matye 10:22 ),kontinye (Jan 8:31-32 ),kenbe
fem (Ebre 3:14 ,1 Pyé 5:8-9, 2 Pyé 3:17 ), pasyans (Lik 21:19 ),pote viktwa (Revelasyon
2:7, 17 ,26; 3:5 ;12, 21:7 ).Nan chak referans sa yo,mo yo endike yon batay nan lafwa
pou disip Kris la.Se sa ki fé ke peseverans la pa yon aksyon Bondye anveé kwayan an
men aksyon kwayan kom repons ak sa Kris mande pou | fé e pou | rete nan pawol li e
nan gras li.Lé nou konsidere mo Péseverans la ,nou poze de(2) kesyon: 1)Se ki wol
bondye ? 2) Se ki wol Iom nan ? nan Filipyen 2:13 la bib di"Se bondye ki bay nou anvi
pou nou fé sa ki fe | plezi ansanm ak fos pou nou fé | vre".Kounyeya se kdman travay sa
a rive fét nan lavi nou ? Sa rive fét pa gras Bondye.Pol anseye ke se pa gras ke nou rive
sove (Efezyen 2:8-9 ) e nan yon |6t téks li di ke se menm gras sa a ki fé nou kite tout
peche ak egzijans lemonn pou nou viv yon jan ki f& Bondye plezi nan monn sa a epi
chache bel esperans e maniféstasyon Sove e Segné Jezikri nou an (Tit 2:11-13 ).An plis
gras Bondye a gen pouvwa pou kenbe nou fém nan Bondye e avék yon gran joua( Jid 24
).Li enpdtan pou nou konprann ke pou ke lbm kapab sove li dwe gen lafwa epi aksepte
gras ke Bondye ofri a (Women 10:9-10).Se apre sa a lom nan komanse mache ak Bondye
,menm jan ke |0m nan aproche bo kote Bondye a se konsa tou li dwe chache Bondye pa
gras (Matye 7:7-8 ).Péseverans I0m nan depann de dezi li genyen pou | kontinye mache
ak Segné a (Jan 8:31 ; Kolosyen 1).Nou ka konprann sa a travé mo "Sozo" ki vle di "Sove
".Mo sa a prezante nan twa (3 ) tan: "Mwen te sove" "Mwen sove " "Mwen va sove".Donk
[om nan dwe dispoze | pou | kontinye chache wayom Bondye a e pésevere nenpot jan sa
ye (Lik 9:23 ) pou li kapab fin sove net (Lik 9:23 ; 16:16).Lod pou nou pésevere ,rete ,viv
nan Kris la genyen konsekans kap dire pou toutan.Genyen lavi ki pap janm fini an depann
de desizyon kretyen an pou | kontinye chache fave Bondye a e pou | mache nan
obeyisans pawol li.Nou dwe dispoze e nou dwe obeyisan (Ezayi 1:19 ).E nou dwe
"dispoze pou nou viv onétman"( Ebre 13:18 ).Selon Apot Jan,si yon moun pa rete nan
doktrin kris la ,se paske li pa pou Bondye e moun ki pa gen pitit la pa gen lavi nan li (2



Jan 9 ;1 Jan 5:12 ).Se sa ki fe ke jijman moun ki pa pésevere a se kondanasyon eténel
la e separasyon avek Bondye pou tou tan (Matye 25:41-46 ; Ebre 10:26-27 ).

Sentete a:Se rezilta sanktifikasyon an.Se yon eta de gras e de proprete ki f& nou anvi vin
tankou Jezikris(Matye 5:48; 2 korentyen 7:2).Bondye mande se pou nou sen.(Tes
4:7)."....Se pou nou sen paske mwen menm mwen sen"(1 Pyé 1:15-16)."Chache viv ak
ke poze ak tout moun.Mennen yon lavi apa pou Bondye.si se pa sa,pa gen moun k' ap
we senyé a."Ebre 12:14;Lik 1:74-75;2 Kor 7:1;Tit 2:11-12;Ef 1:4;4:13,24).P0l eksprime
dezi li "pou | prezante tout moun pafé bay Jezi).Kol 1:28.Jezikri ap retounen vin chache
yon Legliz kap viv nan sentete"san tach,ni min,ni bagay sanblab"Ef 5:27;Som 45:9-13.

Gras pratik

Restitisyon an:Se remét yon bagay ke ou te pran enjisteman ou swa satisfé yon moun
ke yon fason ou yon 16t ou te ofanse.(Mat 3:8;Lik 19:8-9).Restitisyon an menm pa fé yon
moun sove men li bay prév ke yon ké vreman repanti.Réstitisyon glorifye gras bondye
epi li ankouraje temwayaj kwayan an.Li bay opotinite pou nou rekonsilie ak moun ke nou
te ofanse.Se akonplisman Iwa lanmou an.Women 13:8.Gen kék réstitisyon ki dwe fét ak
anpil prekosyon e avék gid pasté a pou evite plis ofans ak jouman.

Sabbath vle di repo.Obsévasyon jou repo a nan Ansyen kontra a (septyem jou a )te bay
pou te ka siyale repo espirityél kwayan nan Jezi a anba nouvo kontra a.Lod ke nou trouve
nan Ansyen Testaman an pou nou gade jou repo a sen an konnyé a ranplase pa
komandman :"Se pou nou sen " paske nan Jezikris kwayan an gen kapasite e li ddone
pou | i viv nan sentete chak jou. Dimanch la pa repo a ,men se jou ke Legliz mete apa
pou bay yon atansyon espesyal a adorasyon Bondye e a fraténite sen yo.(Oze 2:11;Kol
2:16-17,women 14:5-6;Ebre 4:1-11).

Manje ak Bwason:Entédiksyon kont seten manje e bwason nan Ansyen Téstaman pa
rive nan Legliz Nouvo Testaman an.Aspé seremoni lwa Moiz sa yo te "kloue sou la
kwa"de Jezikri e yo te anile avék alyans lagras la.(Kol 2:13-17;Ef 2:15;Ebre 9:8-11).Sa
ke yon moun manje ou bwé(eksepte bwason alkoolize)konnyé a se yon afé de konsyans
e sa pa viole nati ak prensip wayom Bondye a.(women 14:17).Sepandan nou dwe toujou
sonje presép biblik yo:"Men yon egzanp:Gen moun ki kwe li kapab manje tout bagay.Gen
lot ki feb nan konfyans yo epi ki manjelegim ase."Women 14:2;1 Korentyen 8:8;1 Tim 4:1-
5).

Dim ak Bay:Dim se bay diziém pati nan ou resevwa a Jezikri,Souveren sakrifikaté nou.se
yon ak vonlonté ki komanse avek abraham ki te egzije anba lalwa Moiz la ,ki kontinye pa
jezikri kdm yon disiplin pou Legliz Nouvo Testaman an (Mt 23:23).Nou dwe pote dim yo
nan kay Bondye a pou yo distribiye korékteman pa minis ki anchaje trezo a (Mal 3:10).Nou
dwe ankouraje ofrand volonté yo kdm yon don ki soti nan k& nou. Dim ak bay nan Legliz
la fé pati de plan Bondye pou finansye travay li a trave de Legliz la nan lemonn.Pawol
Bondye mande se pou nou kapab byen administre sa Bondye mete sou responsabilite
nou.Jenez 14:18-20;Lik 11:42;1 Korentyen 16:2; 2 Korentyen 9: 6-9;Ebre 7:61-21).



Sémante ak Pwofane:Sémante se yon bagay ki kontré a anséyman ke nou trouve nan
Nouvo testaman an".Anvan tout lot bagay,fre m yo,men sa ki pi enpotan:piga nou fe
seman sou syel,ni sou late a,ni sou okenn lot bagay.Le nou di wi,se wi,non,se
non.Konsa,nou p'ap tonbe anba jijman BonDye."(Jak 5:12).Jezi di,"Men mwen
menm,men sa m'ap di nou:Pa fe seman menm.Pa fe seman...men le w'ap pale se wi ak
non pou ou genyen ase ,paske syel la se fotey kote Bondye chita."(Mt 5:34,37;Egz
20:7).Di sa ki verite a sifi;menm nan tribinal yo,yo pa mande ou pou semante men pou di
sa ki verite e sa sifi.Se menm jan tou,pwofane ou anko joure montre ke ké yon pa pwop
e bagay sa yo pa gen plas nan lavi yon pitit Bondye.(Mt 15:18-19;Fil 1:27;3:20;1 Pyé
1:15;2 Pyé 2:7;Jak 3:8-10).

Bwason Alkoolize e Drog:". Twop bweson fe ou pase moun nan betiz.Twop gwog fe ou
pete kabouya,fe lobey.Le ou sou,ou aji tankou moun fou.."(Proveb 20:1).Pawol Bondye
anseye pou nou pa itilize bwason alkoolize e 16t bwason ki ka fé nou mal paske Bondye
mande se pou nou ka veye(1 Pye 5:8;1 Tes 5:6;1 Tim 3:2;Tit 2:2).Labib mande pou nou
pa"...bay vid a djyab la".Bwé yon fason modere ou bwé sosyalman bay advéseé a vid donk
se pou sa ke kretyen dwe evite bagay sa yo totalman.(Ef 4:27;28:7;1 korentyen
5:11;6:10;Gal 5:21).Anpil nan sa yo di de bwason ki f& moun sou se verite tankou drog
yo tou.ltilize drog tankou tabak,mariwana,opio,kokain,elatriye,fé domaj a ko nou e yo pa
an ako ak anseyman ak prensip Jezikris e Labib.Bagay sa yo koronpi ko a e yo pa anko
avek apél ke nou genyen pou nou veye.(2 Korentyen 7:1;Ez 55:2;1 Korentyen 10:31-
32;Ef 5:3-8;Jak 1:21).Drog ke yo itilize pou yon reméd dwe itilize sélman sou direksyon e
swen yon medsen epi sélman ak yon bon konsyans.

Relasyon Miks:La Bib anseye ke moun ki pitit Bondye pa dwe relasyone | (renmen ou
marye,zanmi elatriye) ak moun ki pa kretyen .Relasyone nou ak moun ki pa kretyen nan
Oganizasyon ak |0d sekré pa mwayen séman se yon bagay ki kontré a anséyman Jezikri
yo e Labib.(1 Korentyen 6:14-17).Antan ke fianse Jezikri nou fé yon kontra avek li pou
nou ka rete fidél konplétman anve li."M'ap fe jalouzi pou nou,yon jalouziki soti nan
Bondye.Paske,nou tankou yon jenn fi ki pa nan dezod.Mwen fyanse nou ak yon sel
gason.Gason sa a se Kris la."(2 korentyen 11:2;Jeremi 50:5).Yon moun ki te fé pati yon
O0ganizasyon kote li te fé seman dwe divose ou kite bagay sa yo konplétman anvan li
mande pou | vin manm Legliz la."Jezi reponn I:mwen te pale an piblik pou tout moun
tande,se nan sinagog yo ak nan tanp lan,kote tout jwif yo sanble;se la mwen toujou
montre sa poum m te montre a.mwen pa janm di anyen an kachet.(Jan 18:20).

Batém di Sentespri ak Don espirityél yo

Sakreman yo Batém Sentespri a se yon eksperyans rapid ki fet nan la vi kwayan apré li
fin sanktifye konpléetman.Nan batém sa a,Jezikri se ajan ,Sentespri a se eleman(Mt
3:11).Batem sentespri nan la vi yon moun ki sanktifye akonpanye de pale an lang:yo rete
konsa,epi yon sel bri sot nan syel la tankou yon gwo van k'ap soufle.Li plen tout kay kote
yo te chita a.Le sa a,yo we yon bann lang paret tankou ti flanm dife ki separe yonn ak lot
epi k'al poze grenn pa grenn sou tet yo chak.yo tout te vin anba pouvwa Sentespri,epi yo
pran pale lot lang dapre jan lespri Bondye a t'ap fe yo pale.(Travay 2:2-4;10:44-47;19:1-
6).Batém Sentespri a se yon batém de pouvwa espirityel pou sévis nan wayom Bondye



a(Lik 24:49;Jan 15:26;Travay 1:8),pouvwa sa a bay kapasite tou pou yon moun kapab
dirije byen nan Legliz yon fason pou ko a ka edifye(1 Kor 12:12-28;Ef 4:11-16).

Pale an lang toujou akonpanye batém Sentespri a .Nan ka sa a kwayan an pale nan lang
enkoni"selon ke Lespri Bondye a pemét yo pale"(Travay 2:4)."Lang enkoni' diferan de
don ke Sentespri a bay pou pale "divés lang" oswa lang ke I1dm konnen(Travay 2:6;1 Kor
12:10;14:2).Antouka("Lang enkoni" o lang ke Iom pale),maniféstasyon lang yo(e
entépretasyon) toujou an akdo avék pawol Bondye(Jan 15:26-27; 1Kor 14:37).Don pou
pale an lang la se yon siy pou moun ki pa kwe yo(1 Kor 14:21-23),men an menm tan tou
li sévi pou edifye kwayan an.(v 4).

Don ke Lespri bay:Genyen plizyé don ak operasyon ke Sentespri a bay(1 Kor 12:4-
11).Don ke Lestespri bay yo ap travay nan Legliz Nouvo Testaman an,men depi |&é ke
Legliz la kobmanse tonbe a e byen manifestasyon Sentespri a kbmanse diminye tou.Apré
apostazi ki te genyen nan 4ém syék la ak nan "Moman nwa" ki swiv istwa kretyén nan
,manifestasyon don espirityél yo (espesyalman pale an lang la)te preske pa egziste.Nan
dénye jou sa yo (espesyalman depi nan komansman 20ém syék),Bondye tounen lage
lespri li "sou tout ché"jan profesi a ta di a ,yon fason pou li ka akonpli volonte eténél Ii a
travé Legliz la.(Joel 2:28-32;3:16-18; Travay 2:38-39).

Siy ki va akonpanye moun ki kwé yo:Siy yo nan Legliz Nouvo Testaman an te genyen
kom objektif prensipal konfime pawol Bondye a e Jezi kobm Mesi ki te pwomét la.Lé
kwayan yo tap mache preche pawodl la nan non Jezi ,Seye a te konn travay ak yo e li
konfime pawol la avék siy yo(Mr 16:15-20).Siy mirakilez yo akonpaye kwayan yo pou
konfime pwoklamasyon pawol Bondye a,pou mete konviksyon nan ke peche a e pou fome
ko kris la (1 Kor 12-14).

Batém nan dlo se |e ou rive plonje nan dlo pa yon minis de Levanijil nan non Papa a,Pitit
la ak Sentespri a.Se yon komandman ke Jezi te bay e li reprezante lanmo li,antéman li e
reziréksyon li ki se yon eksperyans nan lavi kwayan(Wo 6:3-5).Kdmandman sa a pa gen
pouvwa pou lave peche yon moun men lise repons de yon bon konsyans anvé Bondye(1
Pi 3:21).Batem nan dlo a valab selman Ié kandida vreman fét yon ot fwa(Mt 28:19;Mr
1:8-10;16:15-16;Jdn 3:22-23;Travay 10:47-48; 16:33).Batém nan dlo a reprezante yon
rejenerasyon espirityel;se pa pot ki pémét ou rantre nan Legliz la.

La Sent Sén nan se yon repa memoryal pou raple nou de sakrifis Jezi te fé pou nou an
li menm ki te aksépte vése san | pou lave peche nou yo. Jezi bay |6d pou nou obséve
repa sa a"pou nou sonje mwen"(1 Kor 11:24).Pen san leven an ki senbolize ko |i ;

diven an ki senbolize san |.Lod sa a se yon 10d ki sakre ke nou dwe obséve avék
reverans,sélman apré yon egzamen de tet nou(1 Kor 10:16-17;11:23-30).Se
demonstrasyon ekstén alyans Bondye avek Legliz la(Lik 22:20).

Lavman deé pye se yon |6d nan Legliz la.Li vini apré enstitisyon Sent Sén nan ,Jezi mare
senti | ak yon sévyét,li lave pye yo disip li yo,e li di".Si mwen menm ki senye,mwen menm
ki Met,mwen lave pye nou,konsa tou,nou menm,se pou nou yonn lave pye lot."(Jan



13:14).Lod sa a diferan de koutim ke yo genyen nan Mwayen Orian pou yo lave pye yo;li
genyen yon siyifikasyon espirityél e se yon kbomandman ke tout kwayan dwe obséve (1
Timote 5:10).0bjektif lavman dé pye a pa rive akonpli a trave de charite ak bon zév yo.Se
pou nou ka sonje ke nou genyen yon Mét e Seye ki se tét Legliz la, e nou tout se sévité
li e sévité yonn |ot.

Bagay sakre nan la vi a

La vi se yon bagay sakre La vi lom se yon bagay ki sakre paske li kreye nan imaj
Bondye(Jenéz 1:27).Se pou sa ke Labib entédi ke nou wete lavi yon
inosan,avotman,anfantisid,enatazi,touye yon moun oubyen touye tét nou)."Pa
touye"(Egzdd 20:13).Si yon moun touye yon moun,yon lot moun gen pou touye |
tou,paske BonDye kreye moun potre ak li.(Jen 9:6;Resansman 35:30-31;Wo 13:8-
10;Apokalips 21:8)

Maryaj la se yon bagay sakre-Jezi reponn yo:Eske nou pa li sa ki ekri nan liv la?Nan
komansman,le bondye t'ap fe moun,li te fe yo gason ak fi.Apre sa li di:se poutet sa,gason
an va kite papal ak manman | pou | mete li ansanm ak madanm li.yo tou de va fe yon sel
ko.konsa ,yo pa de anko,men yo fe yon sel ko.Se poutet sa,peson moun pa gendwa
separe sa BonDye mete ansanm ."(Mt 19:4-6).Maryaj la se yon sakreman ki ini yongason
ak yon fanm jouk lanmo separe yo(Mk 10:2-12;Wo 7:2);se yon enstitisyon divin ke tout
gason e tout fanm dwe onore (Ebre 13:4).Adilté,fonikasyon, divos, e remaryaj tout bagay
sa yo se koutim peche ki vyole lwa Bondye yo e yo gate fwaye a ak fanmiy lan.Sepandan
enfidelite (relasyon seksyél an deyd maryaj la )pa rezon pou yon moun divose e remarye"
"(Mt 19:9).Se konsa yon moun ki remarye pandan ke premye konpayon li ap viv pa kalifye
pou yo resevwa | kom manb Legliz la(Ex 20:14,17;Mal 2:14-17;Mt 5:32; 1Kor 5:1-5; 6:15-
20; 7:2-3).

Ko a se yon bagay ki sakre Ko nou se tanp Sentespri a e la Bib egzdte nou pou n
glorifye Bondye nan ko nou (1 Kor 6:20-21).".Eske nou pa konnen se tanp bonDye a nou
ye,se lespri Bondye a ki rete nan ke nou?Enben si yon moun kraze tanp BonDye
a,bonDye ap krazel tou.Paske tanp tanp BonDye a se yon bagay ki apa pou li.Se nou
menm ki tanp BonDye a."(1 Kor 3:16-17).La Bib egzote nou tou pou n ofri ko nou kom
yon sakrifis vivan,sen e dou bay Bondye"(Women 12:1) e 'se sa k fe,kit nap manje,kit
n‘ap bwe,nenpot kisa n'ap fe,fe | pou sa sevi yon Iwanj pou BonDye." (1 Kor
10:31b).Imoralite,inyon antre de gason oubyen de fiy,tout relasyon omoseksyél yo e
lesbyen yo konplétman entedi pa la Bib.Pratik sa yo a pa fé Bondye plezi memn |& yon
eta oubyen yon enstitisyon relijyéz ta sanksyone yo(Wo 1:24-28;Lev 18:22-23;20:10-
21).Pratik tankou "pese ko" tatouaj,matrete oubyen defigire ko a se babay ki soti nan
payen yo e ki kontré a lespri sentete a e prensip Biblik yo.Pratik sa yo pa dwe genyen
plas nan lavi yon kwayan.(Timote 2:8-10 ;Women 12:1-2 ;Ezayi 3:16-22 ;1 Jan 2:15-17).

Eskatoloji

Dezyém retou pre-milené kris la___ Jezikris ap tounen nan nyaj yo nan syé la ak
pouvwa e gran glwa (Mt 24:27-28)."Moun ki te mete konfyans yo nan kris la le yo te



mouri,se yo ki va leve soti vivan an premye.Apre sa,nou menm Ki va vivan toujou le sa
a,y'ap vin pran nou,nou menm ansanm ak moun ki soti vivan nan lanmo yo."(1
Tesalonisyen 4:16-18; 1 Kor 15:51-52).Tout moun ki monte nan premye rezireksyon an
ap patisipe nan maryaj ti mouton an (Ap 19:7-9).Apré sa Kris ap retounen sou late e lap
regne ak Sen li yo pou mil lane (Ap 20:4,6 ; Zakari 14:4-5; 1Tes 4:14 ;Jid 14-15; Ap 5:10;
19:11-21).

Rezireksyon--Pral genyen yon rezireksyon pou moun ki mache dwat yo yonn rezireksyon
pou mechan yo.Moun ki mache dwat yo ap resisite nan premye aparisyon Kris la nan
nyaj yo nan glwa li.Rezireksyon mechan gen pou fét apré mil lane réy Kris la fini sou
late."Mwen gen espwa sa a,epi mwen konnen yo genyen | tou.Yon jou BonDye gen pou
fe tout moun,bon kou mechan,leve soti vivan nan lanmo."(TRavay 24:15; Dn 12:2; Ap
20:4-6; Jn 5:28-29; 1 Kor 15:12-23,41-58).

Vi ki pap janm fini pou moun kap dwat yo:Rekonpans moun kap mache dwat yo lavi
ki pap janm fini nan prezans Bondye."Apre sa,l'ap voye yo resevwa chatiman ki pap janm
fini an.men,pou moun ki te fe byen yo,y'ap antre nan lavi ki p'ap janm fini an ."(Mt 25:46;
Lk 18:29-30; Jan 10:28; Wo 6:22; 1 Jan 5:11-13).

Chatiman eténél pou mechan yo:Tout moun refize tounen vin jwen Jezi yo kondane
pou resevwa chatiman eténél la(Jan 3:15-21).Nan lanfe pa genyen chape,pa gen
sove.Lanfe a se "dezyém mo a" e se yon kote ki gen soufrans pou tout tan."Men, pou
moun ki lach yo,moun ki pa kenbe pawol yo,ansasen yo,bann moun deprave yo,moun
k'ap fe maji yo,moun k'ap adore zidol ansanm ak moun k'ap bay manti,plas yo se nan
letan dife ak souf k'ap boule a yo ye.Se sa yo rele dezyem lanmo a."(Ap 21:8; 20:10-15;
2 Tes 1:7-10; Jid 14-15; Mt 25:46;Mr 3:29).

Antikris la: Antikris la vle di "Kont Kris" oubyen " nan plas Kris la" oubyen yon
konbinezon de toulede definisyon sa yo.Yon antikris se yon moun ki opoze a Kris oubyen
ki vle pran plas Kris la ki vle fe tét li pase pou Segné e Sové a.Pandan ke Apot Jan ap
itilize mo "Antikris la " ,Apot Pol ap pale de menm espri e prens sa a l¢ li pale de" ministé
dezddone" e " mechan an " nan 2 Tesalonisyen 2:3,8 .Jan pale de "fo profét yo " e "moun
kap tronpe moun yo " tankou Antikris ( 1 Jan 1-3 ; 2 :18 ; 2 Jan 7).Profét Danyél pale de
menm lespri sa a nan profesi li a sou "bét [a" nan Danyeél 7,vizyon sa a se menm vizyon
ke Jan fe sou bét la nan (Revelasyon 11;13;17;19 ).

Donk nou ka di ke lespri antikris la vle di lespri kap tronpe e sedui nan lemonn,kap chache
konfonn vré idantite kris la epi koronpi Levanjil la.Antikris la ka pran plizyé fom :Relijye
,sosyal e politik men tout gen yon sel e menm objektif ki se kdronpi vre doktrin nan lavi ki
pap janm fini an ke Jezi bay la avék yon paket fo doktrin e pretansyon fo kris (Matye
24:4.5,11,23,24 ).

Selon laprofesi gen yon moun ki gen pou vini nan dénye jou yo ke lespri antikris yo va
itilize | nan monn sa a.Nonm sa se va "pitit mechan an "( 2 Tesalonisyen 2:3,8 ) e " bét la
"( Danyel 7 :10,11 ,25 ;Revelasyon 13:1).Jezi pale de espri de desepsyon e dezddone sa
a ki mansyone nan Matye 24:5,24 e Jan 5:43. Preokipasyon nou kom Legliz se pa



aparisyon nonm dezodone a oubyen bét la sinon lespri antikris kap travay kounyéya nan
lemonn,paske sanble ke pitit mechan an pa ka parét konpletman pazavan Legliz la moute
nan syél ( 2 Tesalonisyen 2:7,8 ),se Lespri Bondye a ak Legliz la ki anpeche | paret
konplétman.Legliz Bondye a repoze sou woch la ki se Jezi pitit Bondye vivan an (Matye
16: 13-18 ), paske li te vini atravé de Vyéj Mari ,li te mouri pou peche nou yo e li te soti
vivan nan lanmo pou | te ka sove limanite e rekonsilye | ak Bondye papa nou (Women
5:6-10 ).Lespri Bondye a viv nan kwayan yo ,li prepare yo pou yo viv yon jan ki f&é Bondye
plezi (Women 8:1-7 ) pandan ke lespri antikris la opoze a verite Bondye a ki ekri liv lalwa
a,Lespri Bondye ap travay nan Kwayan yo pa gras Kris la.

Enfliyans diabolik antikris la nan tout lemonn ap travay kont vre Levanijil la ,ap anseye
yon paket fo Levanjil (Galasi 1:1-9 ; 2 Korentyen 11:3,4 ).Se yon bann lespri " kap bay
manti " ki la pou twonpe moun (2 Tesalonisyen 2:9 ;Revelasyon 13:13,14 ).Se sa ki fé ke
Jan mande kretyen yo pou yo " sonde lespri yo " pou yo eprouve yo ,pou yo egzaminen
yo avék verite Kris la e anséyman ke nou jwenn nan pawol Bondye a ( 1 Jan 4:1-3 ).Lespri
antikris ki va agi nan pitit mechan an va detri konplétman avék puisans e pouvwa pawol
Jezi |é li retounen ( 2 Tesalonisyen 2:8 ).Men nan moman sa a kwayan yo gen pouvwa
pou reziste epi pote viktwa sou lespri antikris la ki nan lemonn, a trave de la fwa,pawdl
Bondye a e pouvwa Sentespri a.

Prensip pou lavi kretyén nan e disiplin pratik la

Nou trouve prensip sa yo yon fason espesyal nan pawol Bondye e yo montre nou kdbman
nou pesevere nan anséyman biblik yo.Yo la pou ede nou kiltive yon borelasyon Kris la
epi yonn avék 16t e pou nou viv yon fason glorifye e onore non Jezikri e pou apiye
temwayaj Legliz la.Labib dit".pa kite pesonn pase ou nan betiz paske ou two jenn.Men,se
pou ou tounen yon egzanp pou moun ki kwe yo,nan jan ou pale,nan jan ou mennen tet
ou,nan jan ou gen renmen,nan jan ou gen konfyans,nan jan wap mennen yon lavi ki dako
ak volonte Bondye."(1 Tim 4:12b).Jezi di nou":Konsa tou,se pou limye nou klere devan
tout moun,pou le yo we tout byen n'ap fe yo,y'a fe lwanj Papa nou ki nan syel la."(Mt
5:1sa 6).

Lapriye:Egzotasyon Jezi bay pou nou "Veye e priye"(Mt 26:41a)pa te janm ijan tankou
konye a.Nap viv nan yon moman ki danjere e Jezikri ak Apot yo te avéti nou ke toutotan
jou Seyé ap aproche se konsa tan yo ap vin pi mal.Sa vle di ke lapriyé chak jou nan
fanmiy lan dwe premye devwa nan chak fwaye Legliz la.Mennen yon vi de priyé se kle
reisit chak moun epi tout Legliz lokal la.Jezi te di:Jezi rakonte yo parabol sa a pou | te
montre yo nesesite pou yo toujou lapriye san yo pajanm dekouraje."(Lk 18:1b) e Apot yo
ankouraje kretyen yo pou yo" priye san rete"(1 Tes 5:17).La bib 6done nou pou "Priye
yonn pou lot"(Jak 5:16b).Nou priye espesyalman pou moun kap gouvénen yo,pou si la
yo kap sou sévis Seyé a(1 Ti 2:1-3).La priyé se yon bagay ki télman enpotan nan la vi
Legliz la ke li rele "Mezon de priye"(Ez 56:7 ;Mt 21:13).

Etid Biblik: Li ak etidye pawol Bondye se yon bagay ki endispansab pou boné(byenét)
espirityél pou pitit Bondye a.Chak manb Legliz la dwe yon etidyan fidel nan pawol
Bondye.Apot Pol di nou":Fe jefo pou ou ka resevwa Iwanj nan men Bondye tankou yon



travaye ki pa wont travay li fe,yon travaye ki fe konnen pawol verite bondye a jan | ye
a."(2 Ti 2:15a ) anplis li di"Tou sa ki ekri nan liv la,se nan Lespri a yo soti.Y'ap sévi pou
montre moun verite a,pou kombat moun ki nan leré,pou korije moun k'ap fé fot,pou montre
yo kijan pou yo viv byen devan Bondye"(2 Tim 3:15-16).Salmis la eksprime enpotans
pawol bondye yon fason espesyal”.Pawol ou se yon chandel ki fem we kote m'ap mete
pyem,se yon limye kap klere chemen mwen."(Som 119:105,11).

Asistans Legliz la e Adorasyon:Adorasyon e fratenite avék kwayan yo nan la fwa fé
pati lavi kretyen an.Adorasyon an dwe soti nan k& e nan Lespri,e nan amoni avek
pawolBondye a(Jan 4:23b;Efezyen 5:19).Chak manb Legliz la fé pati de ko Kris la,se pou
sa ki fé ke ko a konn paralize I€ yonn nan manm yo Legliz la e patisipe otan ke li
posib.Egzotasyon Ekriven liv Ebre a merite pou nou prete atansyon a li".Pa pran egzanp
sou moun ki pran abitid pa vin nan reyinyon nou yo.Okontre,se pou yonn ankouraje lot fe
sa,kounyeya pi plis pase anvan,paske nou we jou senye a ap pwoche."(Ebre 10:25).

Timoun yo dwe enstri lakay e se pou paran yo anseye yo pa prensip ak egzanp pou yo
réspekte kay Bondye a.Lidé yo avék fanmiy yo dwe sévi egzanp nan fason yap viv e nan
konvésasyon yo.".Pret yo va montre pep mwen an diferans ki genyen ant sa yo mete apa
pou sevis mwen ak sa yo pa mete apa pou sevis mwen,ant sa ki nan kondisyon pou fe
sevis pou mwen ak sa ki pa nan kondisyon pou fe sevis pou mwen."(Ez 44:23a).

Yon vi de priyé kreye yon anvi pou adorasyon epi etid pawol Bondye a.Se pou sa ki fé
ke kretyen dwe ap priye pandan ke mesaj ap preche,se yon fason pou ke Satan pa vin
vole pawol la nan ke yo.(Mak 4:4,15)

Lanmou Bondye mete nan ke nou a travé Lesentespri a dwe pouse nou a sévi Bondye
ak tout ké nou.Lanmou an dwe gouvénen chak aksyon ke nap fé e nou dwe maniféste li
a tout moun san eksepsyon.(1 Kor 13).Nou dwe pran swen pou nou montre vizite yo
amou ke nou gen pou yo.Jezi di":si nou yonn renmen lot,le sa a tout moun va konnen se
disip mwen nou ye."(Jan 13:35)

Jan pou n mennen tét nou:Pitit Bondye yo dwe "Se sa ki fé konnen ki jan pou n mennen
tet nou,pa mennen tét tankou moun ki sot,men tankou moun ki gen konprann,pa kite
okenn okazyon pase pou fé sa ki byen,paske jou sa yo nap viv la a pa bon
menm"(Efezyen 5:15-16).Nou dwe mennen yon vi ki konsakre ni Lakay nou ni nan
lari,yon fason pou nou pa bay kote pou yon moun panse o pran nou pou ipokrit.Fason ke
nap viv e pale dwe sen nan pawol,nan aksyon,jan li bon pou yon pitit Bondye viv.Antan
ke reprezantan Jezikri nan lemonn e manm Legliz Bondye a,nou dwe mache yon jan ki
konfom ak bon nouvel Kris la...(Som 1:1-3;Filipyen 1:27; 1 Tes 5:15-23).

Jwet ak aktivite monden:Kretyen an pa dwe janm patisipe nan aktivite ni jwét monden
kote ke prensib sentete li yo kapab angaje.Kretyen yo dwe patisipe nan aktivite avék
payen selman avék yon dispozisyon pridan kote yo pap pran nan pyéj Satan".Kenbe tet
nou anplas,rete sou prigad nou.Paske dyab la,lenmi nou an,ap veye nou tankou yon lyon
ki move,k'ap chache moun pou | devore."(1 Pye 5:8;2Pyé 2:19-22).



Relasyon llisit ou dezodone:Fome yon relasyon entim avék yon séks opoze menm si
se yon fré oubyen yon sé nan Leseyé kreye yon espas pou tantasyon e li bay opotinite a
riz Dyab la.Samson se yon ka byen kle de konpdtman san sajés sa a e sa te fe li pedi
gras la.(Jij 16).Sepandan nou wé ke Jozef te kouri pou yon relasyon parey(Jenéz
39).Sanble Pol tap panse a Jozéf |e li te di"Kouri pou fonikasyon"(1 Kor 6:18).Pawol Jak
yo,fré Seyé a di":Konsa, move dezi a travay nan ke li,li fe | fe peche.Le peche a fin fet,li
bay lanmo ."(Jak 1:15).Se pou sa,nou dwe evite asosyon e sityasyon ki kapab afekte
karakté nou e ki kapab pote reproche pou Seyé a e Legliz la.

Bijou Eksteryé:Kretyen yo se ambasadé(reprezante) Jezikris nan mond sa a (2 Kor
5:20).Se sa ki fé ke yo dwe pran swen pou yo abiye yonfason ki senp ak sentete devan
seye.Abiye menm jan avék mond la avék penti nan figi, 10,pél, rad che elatriye, pa an akod
avék lavi separe ap mennen pou Bondye"...okontré,se sa ki nan ke nou ki tout bélte
nou,yonbélte ki pap janm pase,se pou nou gen yon karakteé dou,yon karakté poze .Se sa
ki gen valé devan Bondye"(1 Pyé 3:1-6; 1Tim 2:8-10;Ezayi 3:16-24; 61:10).

Disiplin pésoneél e disiplin kolektiv:Egzaminen tét nou pou evalye lafwa nou e vi
espirityél nou se yon bagay ki bon pou sante nou (1 Kor 11:28).Genyen preokipasyon
pou pwochen nou se yon bon bagay e nou kontinye fé sa.Nou se jeran fré nou yo.Lé nap
bay konséy nou bezwen fé sa yon espri damou avek sajés e an ako avek rég disiplin ke
nou trouve nan pawol Bondye a.(Mt 18:15-20).Yon espri de kritik ap detri vi espirityél ni
moun kap kritike a ni moun ke yap kritike a.(Mt 7:1-5; 2 Kor 2:1-11;Galat 5:14-15;Efezyen
4:30-32).Disiplin nan dwe itilize ko yon dénye remeéd e toujou a trave de konséy avek
priyeé e pou bienét final fre ou sé ki komét eré a(1Kor 5:1-7; Gal 6:1-5).

Lafen...



